
ҚОЗОҒИСТОН-АРМАНИСТОН 
МУНОСАБАТЛАРИ ҚАЙСИ 

ЙЎНАЛИШЛАРДА РИВОЖЛАНМОҚДА
Арманистон Президенти Ваагн Хачатурян расмий 

ташриф билан Қозоғистонга келди. Ушбу ташриф 
доирасида қатор олий даражадаги музокаралар ўтка-
зилди. 

ИККИ ТОМОНЛАМА 
МУНОСАБАТЛАРНИ ЎРНАТИШ

Қозоғистон Арманистон Республикаси билан 1992 йил 
27 августда мустақилликка эришганидан сўнг кўп ўтмай 
дипломатик муносабатлар ўрнатган. Ўша йилнинг октябрь 
ойида Қозоғистонда Арманистон Республикасининг элчи-
хонаси очилди. Қозоғистон Республикасининг Арманис-
тондаги элчихонаси 2007 йил март ойидан буён фаолият 
юритмоқда.

Икки давлат ўртасидаги муносабатлар дўстлик ва ўзаро 
манфаатли ҳамкорлик асосида ривожланиб бормоқда. 
Ўзаро муносабатларни тартибга солувчи асосий ҳужжат-
лар 1993 ва 1999 йилларда қабул қилинган. Улар Қозоғис-
тон Республикаси ва Арманистон Республикаси ўртасида-
ги муносабатлар асослари тўғрисидаги ҳамда Дўстлик ва 
ҳамкорлик тўғрисидаги шартномалардир. Бу йил иккинчи 
муҳим ҳужжатнинг 25 йиллиги нишонланди.

Икки томонлама муносабатларни янада ривожлан-
тириш ва мустаҳкамлаш истаги олий даражадаги ўзаро 
ташрифлар билан белгиланади. Масалан, Арманистон 
Республикаси Бош вазири Никол Пашиняннинг 2019 йил 29 
май куни Олий Евроосиё иқтисодий кенгашининг юбилей 
йиғилишида иштирок этиш учун Қозоғистон Республикаси-
га амалий ташрифи. 

2021 йил июнь ойида Арманистон Президенти А. Сарки-
сян Қозоғистонга хизмат сафари билан келган. Қозоғистон 
Президенти Қасим-Жўмарт Тўқаев 2023 йилнинг 23 ноябрь 
куни ЖХШТ сессиясида иштирок этиш учун амалий таш-
риф билан Ереванда бўлди.

Бундан ташқари, Қозоғистон Республикаси ва Арманис-
тон Республикаси Бош вазирлари ўртасида мунтазам ра-
вишда ЕОИИ, МДҲ доирасида амалий ташрифлар ва икки 
томонлама учрашувлар, шунингдек, турли анжуманлар ва 
тадбирлар ўтказиб келинмоқда.

Икки давлатнинг парламентлараро ҳамкорлиги анъана-
вий юксак даражада ва ишончли асосда ривожланиб бор-
моқда. Қозоғистон – Арманистон парламентлар дўстлик 
гуруҳлари шаклида ҳам, халқаро парламент ташкилотлари 
майдонларида ҳам бир-бирининг нуқтаи-назари ва ташаб-
бусларини қўллаб-қувватлайди.

ТОВАР АЙЛАНМАСИНИНГ ЎСИШИ
Қозоғистон Республикаси Миллий статистика бюроси 

маълумотларининг 2023 йил якунларига кўра, Қозоғистон 
ва Арманистон ўртасидаги товар айланмаси 53,1 миллион 
долларни ташкил қилган. 2022 йилда у 43,1 миллион дол-
ларни ташкил этди, яъни бир йил ичида ўсиш 23 фоизга 
етди.

Умумий айланманинг 33,3 миллион доллари Қозоғистон 
экспортига, қолган 19,8 миллион доллари Арманистонга 
тўғри келади. Энди «Қозоғистон Арманистонга нима етка-
зиб беради?» деган саволга келсак. Миллий статистика 
бюроси маълумотларига кўра, Қозоғистон Арманистонга:

темир маҳсулотлари (1,7 миллион доллар)
ишлов берилмаган алюминий (0,79 миллион доллар)
қоғоз (0,67 миллион доллар)
пластик (222,7 минг доллар)
ичимликлар (171,1 минг доллар)
қора металлдан тайёрланган маҳсулотлар (115 минг 

доллар)
тайёр ун маҳсулотлари (80,7 минг доллар)
шакар ва қандолатчилик маҳсулотлари (44,1 минг дол-

лар)
ташилган буғдой уни (29,7 минг доллар).
Арманистон томони эса Қозоғистонга:
этил спирти (4,1 миллион доллар)
музлатгичлар (1,4 миллион доллар)
дори-дармонлар (0,9 миллион доллар)
яхна ва спиртли ичимликлар (0,35 миллион доллар)
гигиена ва косметика маҳсулотлари (141,5 минг доллар)
электр трансформаторлари (134,5 минг доллар)
ферроқотишмалар (97,4 минг доллар)
насослар (88,7 минг доллар)
бўёқлар, лаклар ва эритмалар олиб келган (62,3 минг 

доллар).
Бундан ташқари, жорий йилнинг апрель ойида Ереван-

да Қозоғистон – Арманистон бизнес-анжумани ўтди. Ушбу 
йиғилишда иқтисодий тараққиётга асосланган бир қанча 
ҳужжатлар ҳам қабул қилинди.

Икки давлат ўртасидаги ишбилармонлик ҳамкорлиги 
жадал ривожланмоқда. Биргина мисол, Миллий банк маъ-
лумотларига кўра, 2020-2022 йилларда Қозоғистонга Ар-
манистондан 11 миллион доллар сармоя киритилган.

МАДАНИЙ-ГУМАНИТАР ҲАМКОРЛИК
Қозоғистон ва Арманистон ўртасидаги маданий-гумани-

тар ҳамкорлик юксак даражада ривожланмоқда. 2006 йил-
да Маданият соҳасидаги ҳамкорлик тўғрисидаги ҳукумат-
лараро битим доирасида икки давлат ўртасидаги маданий 
алоқаларни мустаҳкамлаш борасида кўплаб ташаббуслар 
амалга оширилди.

2010 йилдан бошлаб Қозоғистоннинг Арманистондаги 
элчихонаси кўмагида Ереван давлат университети турк-
шунослик факультети қошида қозоқ тили, маданияти ва та-
рихи маркази ташкил этилган. 2016 йилда эса Арманистон 
Миллий кутубхонасида “Қозоқ адабиёти маркази” очилди. 
Шунингдек, Арманистонда турли маданий тадбирлар, жум-
ладан, анжуманлар, адабий-мусиқий кечалар, китоб тақди-
мотлари ташкил этилади.

Арман тилидаги “Қозоқ адабиёти антологияси” китоби-
нинг тақдимоти, “Абай-175”, “Еревандаги Абай ўқишлари” 
тўпламларининг тақдимоти, қипчоқ тилидаги арманогра-
фик ёзув ёдгорликлари мавзусида халқаро анжуманлар 
ўтказилди.

Қозоғистоннинг “Наири” маданият марказлари уюшма-
си, шунингдек, Қозоғистоннинг 14 шаҳрида фаолият юри-
таётган арман маданият марказлари фаолияти Қозоғистон 
ва Арманистон ўртасидаги маданий алоқаларни мустаҳ-
камлашга хизмат қилмоқда.

Икки мамлакат маданият ва санъат намояндалари 
турли халқаро ва минтақавий тадбирларда фаол иштирок 
этиб келмоқда. Бу Қозоғистон ва Арманистон ўртасидаги 
маданий алоқаларни янада ривожлантиришга ҳисса қўш-
моқда.

     24.kz. маълумотлари асосида. 

Давлат раҳбари Арма-
нистон Президентига эҳ-
тиром кўрсатиб, мамлакат 
Қозоғистон – Арманистон 
ҳамкорлигини мутлақо ян-
ги босқичга кўтаришдан 
манфаатдор эканини таъ-
кидлади.

– Бугунги келишувлар ўзаро 
муносабатларни мустаҳкамлаш-
га хизмат қилади. Биз Қозоғистон 
– Арманистон ҳамкорлигининг 
асоси бўлган олий даражада-
ги учрашувларимизга алоҳида 
эътибор қаратамиз. Қозоғистон 
Арманистон билан дўстона му-
носабатларни юксак қадрлайди. 
Арманистон мамлакатимизнинг 
ишончли ва давр синовидан 
ўтган яқин ҳамкоридир. Халқла-
римизни мустаҳкам дўстлик, уму-
мий тарих ва ўхшаш маданий-
гуманитар қадриятлар боғлаб 
туради. Икки томонлама муноса-
батлар барча соҳаларда жадал 
тараққий этаётганини алоҳида 
таъкидлайман, – деди Қасим-Жў-
март Тўқаев.

Давлат раҳбари бу йил Қозо-
ғистон ва Арманистон ўртасида 
дўстлик ва ҳамкорлик тўғрисида-
ги шартнома имзоланганига 25 
йил тўлаётганини, бу даврда кенг 
кўламли институционал база 
шаклланганини таъкидлади.

– Икки халқ ўртасида савдо-
иқтисодий ҳамкорликдан ташқа-
ри, маданий-гуманитар алоқалар 
ҳам жадал ривожланмоқда. Ўт-
ган йили Ереванда Қозоқ теат-
рининг Арманистондаги кунлари 
ўтди. Келгуси йилда юртингизда 
қозоқ маданияти ўн кунлигини 
ташкил этиш режалаштирилган. 

Бугун сизлар билан биргаликда 
Қозоғистонда Арманистон мада-
нияти кунларининг очилиш маро-
симида иштирок этамиз, – деди 
Қозоғистон Президенти.

Арманистон Президенти Ваагн 
Хачатурян Қозоғистон билан ўза-
ро манфаатли ҳамкорликни яна-
да ривожлантириш тарафдори 
эканини маълум қилди.

– Муқаддас қозоқ заминига 
келганимдан мамнунман. Қозо-
ғистоннинг тараққиёт суръатлари 
ва фаровонлиги таҳсинга сазо-
вор. Икки давлат ўртасидаги дўс-

тона муносабатлар узоқ йиллар 
давом этишига ишончим комил. 
Чунки унинг тарихий илдизлари 
чуқурдир. Қозоғистон бизнинг 
ишончли ва дўстона ҳамкоримиз. 
Бундан ташқари, икки давлат 
ўртасидаги иқтисодий алоқалар 
муваффақиятли ривожланиб бо-
раётганини таъкидламоқчиман, 
– деди Арманистон Президенти.

Музокаралар чоғида савдо-
иқтисодий, транспорт-логистика, 
қишлоқ хўжалиги, молия, мада-
ний-гуманитар ва рақамлашти-
риш соҳаларида ҳамкорликни 

мустаҳкамлаш истиқболлари 
муҳокама қилинди. Минтақа-
вий ва халқаро кун тартибидаги 
долзарб масалалар ҳам кўриб 
чиқилди.

Қасим-Жўмарт Тўқаев Қозо-
ғистон томони Озарбайжон ва 
Арманистон ўртасида тинчлик 
келишувига эришиш учун ке-
лажак да Алмати майдонини 
таклиф қилишга тайёрлигини 
таъкидлади.

   
   Akorda.kz. маълумотлари

 асосида.

Вилоят ҳокими Дархан 
Сатибалди Хитой Халқ 
Республикасининг Сичуан 
вилоятининг Мянян шаҳ-
ридан келган делегация 
билан учрашди. Учрашув-
да вилоят раҳбари Қозо-
ғистон ва Хитой давлат-
лари ўртасидаги дўстона 
муносабатлар, жумладан, 
Туркистон вилояти билан 
савдо-иқтисодий алоқа-
лар юксак даражада ри-
вожланиб бораётгани ҳа-
қида фикр юритди.

Ижтимоий аҳамиятга 
молик маҳсулотлар баҳо-
сининг ошишини тўхта-
тиш Ҳукуматнинг устувор 
вазифаси бўлиб қолмоқ-
да. Бу ҳақда ҚР Бош вази-
ри Ўлжас Бектенов маъ-
лум қилди.

– Шу боис, минтақалар раҳ-
барлари бу ишга алоҳида эъти-
бор қаратишлари зарур. Бунинг 
учун барча воситалар мавжуд. 
Натижани ижобий – жорий йил 
сентябрь ойида пулнинг қадрсиз-
ланиши 8,3 фоизгача пасайди. 
Унинг даражасини назорат қи-
лиш ва пасайтириш юзасидан чо-
ра-тадбирлар режасини амалга 
ошириш учун тегишли чораларни 
кўриш керак. Ҳокимликлар озиқ-

овқат нархларини барқарорлаш-
тириш борасида тадбирларни 
фаоллаштиришлари керак, – де-
ди Ў. Бектенов Ҳукумат мажли-
сида.

Ҳукумат раҳбари маҳаллий 
ишлаб чиқарувчиларни қўллаб-
қувватлаш доимий асосда амал-
га оширилаётганини таъкидлади.

– Галдаги вазифа – мамлака-
тимизда ишлаб чиқарилаётган 
маҳсулот турларини кўпайтириш, 
тадбиркорларнинг бу борадаги 
ташаббусларини қўллаб-қув-
ватлаш. Саноат, Молия, Миллий 
иқтисодиёт вазирликлари “Ата-
мекен” палатаси билан ҳамкор-
ликда маҳаллий маҳсулотлардан 
фойдаланиш устидан самарали 
назоратини таъминласин, – деди 
Бош вазир.

Рrimeminister.kz. 
маълумотлари асосида.

Ҳукуматда

Истиқболли ҳамкорлик 
янги босқичда

Мақсад ягона, ҳаракатлар муштарак

– Туркий оламнинг маънавий 
пойтахти Туркистон шаҳрига хуш 
келибсиз! Қозоғистон ва Хитой 
ўртасидаги ўзаро муносабатлар 
дўстлик, яхши қўшничилик ва ст-
ратегик шериклик тамойиллари 
асосида ривожланиб бормоқда. 
Буюк Ипак йўли барпо этилгани-
дан буён равнақ топаётган икки 
давлат ўртасидаги савдо-иқти-
содий ва маданий-гуманитар 
алоқалар алоҳида ўрин тутади. 
Президентимизнинг диплома-
тияси икки давлат ўртасидаги 
муносабатларни ишончли ривож-
лантиришга хизмат қилмоқда. 

Минтақавий ҳамкорликни мус-
таҳкамлаш борасида жадал иш-
лар амалга оширилмоқда. Июль 
ойида ХХРга хизмат сафари 
чоғида биз Шенси, Хубей ва Хе-
нан вилоятлари губернаторлари 
билан учрашиб, турли соҳалар-
да ҳамкорлик имкониятларини 
муҳокама қилдик ва доимий 
алоқада бўлиб, ўзаро манфаатли 
лойиҳаларни амалга оширишга 
келишиб олдик. Бугунги учра-
шув минтақалараро алоқаларни 
мустаҳкамлаш режалари бўйича 
фикр алмашиш учун муҳим май-
дондир. Айтмоқчиманки, қўшма 

лойиҳаларни амалга ошириш 
ҳар томонлама қўллаб-қувватла-
нади, – деди вилоят ҳокими.

Минтақа раҳбари расмий де-
легация вакилларини 31 октябрь 
куни Туркистон шаҳрида ўтади-
ган Халқаро сармоявий анжу-
манда иштирок этишга таклиф 
қилди. Кенг кўламли анжуман 
доирасида маҳсулот ишлаб чиқа-
рувчилари кўргазмаси уюштири-
либ, тадбиркорлар учрашувлари 
ўтказилади.

Йиғилишда вилоят раҳбари 
Хитой вакилларини ҳам қайта 
ишлаш саноати, электротехника, 

қурилиш, қишлоқ хўжалиги маҳ-
сулотларини қайта ишлаш каби 
соҳаларда ҳамкорликка таклиф 
қилди.

Мянян 2200 йиллик тарихга 
эга, илғор илм-фан ва техноло-
гияга эга шаҳар. 2023 йилда 5 
миллиондан ортиқ аҳоли истиқо-
мат қиладиган шаҳарда умумий 
ички ялпи маҳсулот ишлаб чи-
қариш ҳажми 400 млрд юандан 
ортиқ. Истеъмол товарлари ча-
кана савдосининг умумий ҳажми 
182,236 миллиард юанга етди.

       Вилоят ҳокимининг
 матбуот хизмати.

ОЗИҚ�ОВҚАТ НАРХЛАРИ 
ҲУКУМАТ ЭЪТИБОРИДА

ҚР БОШ ВАЗИРИ ИЖТИМОИЙ АҲАМИЯТГА МОЛИК 
МАҲСУЛОТЛАР НАРХИНИ ЧЕКЛАШНИ ТОПШИРДИ

Сиёсат ва иқтисодиёт

� Вилоят ҳокимининг матбуот хизмати хабар қилади: 

Қабул шаффофликка асос-
лангани боис, рўйхатга ёзилган-
лар кўп бўлди. Фуқароларнинг 
арз-шикоятларини тинглаган 
минтақа раҳбари барча масала 
қонун доирасида ҳал этилишини 
таъкидлади ва ҳеч бир муро-
жаат эътибордан четда қолмас-
лигини айтди.

Фуқаролар турли масала-
лар бўйича мурожаат қилишди. 
Кўпчилик ер участкасини олиш, 
бошпана навбати, бандлик, ху-
сусий тадбиркорлик ишини бош-
лаш, уни кенгайтириш, ижти-

моий соҳага оид масалалар 
юзасидан мурожаат қилишди.

Арз-шикоятларни диққат би-
лан тинглаган вилоят раҳбари 
мутасадди мутахассислар ва 
соҳа раҳбарларига қатор топши-
риқлар берди. Аҳоли томонидан 
билдирилган таклиф-тавсиялар 
баённомага киритилиб, тегишли 
ишлар юритиладиган бўлди.

Қабулда ер участкаси сўра-
ган туркистонлик фуқарога уни 
навбатга туриб, олиш йўллари 
тушунтирилди. 2,5 фоизли на-
сия олишни сўраган фуқарога 

ҳозир ушбу дастур тўхтатилгани 
айтилди. 

Таъкидлаш жоизки, вилоят 
ҳокимлиги томонидан бугунги 
кунгача 60га яқин шахсий қабул 
ўтказилиб, 600 нафарга яқин 
фуқаронинг мурожаати тинглан-
ди. Туманларга хизмат сафари 
давомида ҳам минтақа раҳбари 
фуқароларни шахсий масала-
лар бўйича қабул қилиб, улар-
нинг аксарияти ижобий ечимини 
топди.

Минтақа раҳбарининг шахсий 
қабулига вилоят ҳокими девони-
нинг аризаларни кўриб чиқишни 
назорат қилиш бўлими орқали 
ёзилиш мумкин .

ЭЛГА МАҚБУЛ 
ФУҚАРОЛАР ҚАБУЛИ

Сайрам тумани ҳокими А. Сабитов ва ту-
ман таълим бўлими мудири Б. Ахметов Ман-
кент қишлоғидаги 600 ўринли “Айнабулақ” 
мактабининг янги биносида амалга ошири-
лаётган ишлар билан яқиндан танишишди.

Янги таълим муассасасининг қурилишига 
2,3 млрд тенге ажратилган. Пудратчи – “Строй 
Экспресс РК” МЧБ. Қурилиши 2022 йил июль 
ойида бошланган иншоотни жорий йилнинг 
ноябрь ойида фойдаланишга топшириш режа-
ланган. 

Сафар чоғида иншоотни муддатида фойда-
ланишга топшириш, эски бинодан мақсадли 
фойдаланиш, мактаб яқинидаги бўш ерларни 
маъмурият тасарруфига ўтказиш каби муҳим 
масалалар муҳокама қилинди.

Айни пайтда мазкур таълим  масканида 695 
нафар ўқувчи таҳсил олмоқда.

З. МЎМИНЖОНОВ.

Туркистон минтақасида давлат-
хусусий ҳамкорлиги доирасида 
муҳим лойиҳалар амалга оширил-
моқда. 

Ушбу йўналишдаги ишлар вилоят 
ҳокими Дархан Сатибалди раисли-
гида ўтган девон мажлисида атроф-
лича муҳокама қилинди. Минтақа 
раҳбари давлат-хусусий ҳамкорлиги 
доирасида йўлга қўйилган лойиҳа-
ларнинг сифатли амалга оширили-
ши зарурлигини таъкидлади.

– Давлат-хусусий ҳамкорлиги 
доирасида режаланган лойиҳалар-
нинг барчасини таҳлил қилиш керак. 
Фақат истиқболли лойиҳаларни 
танлаб, ҳамкорликни давом этти-
рамиз. Ҳар бир бошқарма раҳбари 
ўзлари етакчилик қилаётган соҳалар 
бўйича шартномаларни ўрганиб, 
пухталаб чиқсин. Маблағ самарали 
сарфланиши керак, – деди Дархан 
Сатибалди.

Мажлисда бошқарма раҳбарла-

рининг соҳага оид ҳисоботлари тинг-
ланди. Хусусан, иқтисодиёт, таълим, 
соғликни сақлаш, энергетика ҳамда 
уй-жой-коммунал хўжалик, спорт 
соҳалари ҳамда ижтимоий йўналиш-
даги лойиҳалар ҳақида айтилди.

2017-2024 йилларда вилоятда 
давлат-хусусий шерикчилик бўйича 
жами 204та лойиҳа бўйича шартно-
малар тузилиб, 247,3 млрд тенгега 
давлат мажбурияти олинган. Таъ-
лим соҳаси бўйича 28,8 млрд тенге-
га 126та лойиҳа, соғликни сақлаш 
соҳасида 1,5 млрд тенгега 17та ло-
йиҳа, спорт соҳаси бўйича 13,1 млрд 
тенгега 2та лойиҳа, рақамлаштириш 
соҳаси бўйича вилоятда 5,9 млрд 
тенгега 1та лойиҳа амалга оширил-
моқда. 

Бугунги кунгача 169 млрд тенге-
лик 69та лойиҳанинг муддати тугаб, 
маблағ ўзлаштирилди. Йил охири-
гача  84та лойиҳанинг муддати якун 
топади.

МАКТАБ МУДДАТИДА
ФОЙДАЛАНИШГА ТОПШИРИЛАДИ 

ҲАМКОРЛИК
САМАРАДОРЛИГИ

Вилоятимизнинг тоғли 
ҳудудларида иситиш мав-
суми 11 октябрда бошлан-
ди. 

Хусусан, Тўлебий, Тулки-
бош, Сўзоқ, Қазиғурт, Бай-
дибек, Сайрам туманлари 
ва Кентов шаҳрида марказ-
лаштирилган иссиқлик қо-
зонхоналари жадвалга му-
вофиқ ишга туширилмоқда. 
Қолган шаҳар ва туманлар-
да иситиш мавсуми ноябрь 
ойида бошланади. Иссиқлик 
таъминоти хизматлари  мав-
сумга шай.

Иссиқлик бериш мавсу-
мига тайёргарлик ва уни 
барқарор ўтказиш жараёни 
вилоят ҳокими Дархан Са-
тибалдининг қатъий назо-
ратида.

Вилоятда 1та иссиқлик 
таъминоти маркази ва 34та 
марказлаштирилган иссиқ-
лик қозонхоналари мавжуд 
(Кентов – ИЭМ, Туркистон 
– 16, Арис – 8, Ўтрор – 2, 
Тўлебий – 2, Сариоғоч – 2, 
Сўзоқ – 4). Кентов шаҳрида-
ги – кўмир, Сўзоқ туманида-
ги қорамой билан ишласа, 

қолганлари табиий газдан 
фойдаланади.

Иситиш мавсумида би-
ринчи навбатда ижтимоий 
иншоотлар, яъни таълим 
муассасалари, болалар боғ-
чалари ва тиббиёт ташки-
лотларига иссиқлик бери-
лади.

Вилоятимиздаги барча 
марказлаштирилган қозон-

хоналар, 737та кўп қаватли 
уй, 2243та давлат муассаса-
си иситиш мавсумига тайёр. 
Жумладан, таълим – 1279, 
соғликни сақлаш – 668, ма-
даният – 212, ижтимоий – 9, 
спорт иншоотлари – 75. 

Иситиш мавсумини бе-
талафот ўтказиш ишлари 
мутасадди соҳа раҳбарла-
рининг доимий назоратида.

ТОҒЛИ ҲУДУДЛАРДА ИСИТИШ 
МАВСУМИ БОШЛАНДИ

“Қозоғистон Республикасида маҳаллий 
давлат бошқаруви ва ўзини-ўзи бошқариш 
тўғрисида” Қозоғистон Республикаси Қону-
нининг 10-моддасига мувофиқ, саккизинчи 
чақириқ Туркистон вилоят маслаҳатининг 
навбатдан ташқари ўн учинчи сессияси 2024 
йил 24 октябрь куни, соат 12.00да вилоят 
ҳокимлиги биносида ўтишини маълум қила-
ман. 

Манзил: Туркистон шаҳри, “Янги шаҳар” 
кичик тумани, 32-кўча, 18-бино (1-қаватдаги 
мажлислар зали).

Депутатлар ва чақирилганларни рўйхатга 
олиш 24 октябрь соат 11.00дан бошлаб зал 
фойесида юритилади.

Сессия муҳокамасига қўйиладиган маса-
лалар:

1. 2023 йил 13 декабрдаги 7/85-VIII сонли 

“Туркистон вилоят маслаҳатининг 2024-2026 
йилларга мўлжалланган вилоят бюджети 
тўғрисида” қарорига ўзгартиришлар киритиш 
тўғрисида; 

2. 2017 йил 24 августдаги 14/172-VI сонли 
“Давлат-хусусий ҳамкорлик лойиҳалари бў-
йича давлат мажбуриятларини қабул қилиш 
тўғрисида” Жанубий Қозоғистон вилоят мас-
лаҳатининг қарорига ўзгартириш киритиш 
тўғрисида;

3. 2019 йил 9 декабрдаги 44/476-VI сонли 
“Туркистон вилояти аҳолисини марказлаш-
тирилмаган ичимли сув билан таъминлаш 
вақтида ер усти ва ер ости сув иншоотлари-
дан сув олиш Қоидасини тасдиқлаш тўғриси-
да” қарорига ўзгартириш киритиш тўғрисида. 

Н. АБИШОВ,
вилоят маслаҳати раиси.

2001 йил 23 январдаги “Қозоғистон Республикасида маҳаллий давлат бошқаруви ва ўзи-
ни-ўзи бошқариш тўғрисида” Қозоғистон Республикаси Қонунининг 10-модда, 2-бандига му-
вофиқ, саккизинчи чақириқ Туркистон вилоят маслаҳатининг навбатдан ташқари ўн учинчи 
сессияси 2024 йил 24 октябрь куни соат 12.00да Туркистон шаҳрида чақирилсин. 

Н. АБИШОВ,
вилоят маслаҳати раиси.

Туркистон вилоят маслаҳати раисининг 2024 йил
16 октябрдаги 5-Ш сонли қарори

САККИЗИНЧИ ЧАҚИРИҚ ТУРКИСТОН ВИЛОЯТ МАСЛАҲАТИНИНГ 
НАВБАТДАН ТАШҚАРИ  ЎН УЧИНЧИ СЕССИЯСИНИ ЧАҚИРИШ ТЎҒРИСИДА

Вилоят маслаҳатида

ТУРКИСТОН ВИЛОЯТ МАСЛАҲАТИ ДЕПУТАТЛАРИ ВА ВИЛОЯТ АҲОЛИСИ ДИҚҚАТИГА!

Кентовликлар “Шаҳар куни”-
ни кенг нишонлади. 

Шаҳардаги Ш. Қалдаяқов но-
мидаги маданият уйида ўтган 
байрам тадбирида шаҳар ҳокими 
Жандўс Тасов ҳамда шаҳар мас-
лаҳат котиби Қабилан Елеусизов 
аҳолини табриклаб, шаҳарнинг 
ижтимоий-иқтисодиётига сал-
моқли ҳисса қўшган бир гуруҳ 
фуқароларга “Кентов шаҳрининг 
фахрий фуқароси” унвони ва 
“Шаҳар фидойиси” кўкрак нишони 
топширилди.  

Тадбир шаҳар санъаткорлари-
нинг оҳанрабо куй ва жозибали 
рақсларига уланиб кетди.

КЕНТОВ ШАҲРИГА – 69 ЙИЛ!

Т у р к и с т о н  ш а ҳ р и д а г и 
“Olympic Center” спорт мажмуа-
сида боксдан 2008-2009 йили 
таваллуд топган ўсмирлар ўрта-
сида “WBC AMATEUR TURKSOY” 
халқаро мусобақа ўтди. 

Беллашув ТУРКСОЙ ташкило-
тининг ташаббуси билан уюшти-
рилди. Мусобақада Қозоғистон, 
Ўзбекистон, Туркманистон, Озар-
байжон ва Туркия давлатлари-
дан спортчилар иштирок этиб, 
саралашдан ўтган 15-16 ёшдаги 
ўсмирлар 46 кг., 52 кг., 57., 63 кг., 
70 кг., 75 кг., 80 кг.дан юқори вазн 
тоифалари бўйича беллашишди. 

Натижада, Мирсобит Арман 
(Қозоғистон), Руслан Русланов 

(Қозоғистон), Ўразали Кўбей (Қо-
зоғистон), Муҳаммадқодир Абду-
маннопов (Қирғизистон), Асилбек 
Абдусамадов (Ўзбекистон) ва 
Ислом Солиҳов (Ўзбекистон), 
Бобомурод Боймурзаев (Ўзбекис-
тон) турнир ғолиблари бўлишди. 
Қозоғистонлик Мирсобит Арман 

беллашувнинг энг яхши боксчиси 
деб топилиб, унга махсус соврин 
топширилди.

Ҳар бир вазн тоифасидаги 
турнир ғолибларига пул мукофот-
лари берилди ҳамда иштирок-
чилар махсус белбоғ соҳиблари 
бўлишди.

 “ОЛТИН БЕЛБОҒ” 
СОВРИНДОРЛАРИ 

АНИҚЛАНДИ

Чордара туманидаги “Шар-
дара” индустриявий минта-
қасида маккажўхорини чуқур 
қайта ишлаш заводи қурили-
ши жадал давом этмоқда.

Чордара туманига хизмат са-
фари билан борган вилоят ҳоки-
ми ўринбосари Нурбўл Турашбе-
ков заводи қурилишининг бори-
ши билан танишди. 35 гектарни 
эгаллайдиган корхона ишлаб 
чиқаришнинг 1-босқичига кўра, 
“Казкрахмал” МЧБ ғаллани қу-
ритиш ва сақлаш мажмуасининг 
пойдеворини барпо этган. Ҳозир 
иморатнинг девори тикланмоқда. 
500 кишини доимий иш билан 
таъминлайдиган корхонанинг қу-
рилиши 2025 йили поёнига етиб, 
фойдаланишга топширилади. 

Вилоят ҳокими ўринбосари-
нинг хизмат сафари “Хамит” ба-
лиқчилик хўжалигида давом этди.

Нурбўл Турашбеков тадбир-
корлар билан учрашиб, долзарб 
масалаларни муҳокама қилди. 
Хўжаликларнинг сув истеъмолига 

оид саволларига жавоб бериб, 
масалани ҳал қилиш учун қонун 
доирасида тегишли ишлар амал-
га оширилишини маълум қилди. 

Вилоят ҳокими ўринбосари 
“Шардара мақта” МЧБ пахта қа-
бул қилиш шохобчасида ҳам бў-

либ, деҳқонлар билан учрашди. 
Тадбиркорларга пахтанинг сифа-
тига алоҳида эътибор қаратиш, 
уни саралаш бўйича топшириқ-
лар бериб, пахтани қабул қилиш 
нархи унинг сифатига боғлиқли-
гини таъкидлади.

ЧОРДАРАДА ЯНГИ ЗАВОД 
БАРПО ЭТИЛМОҚДА

Вилоятимизда аҳолининг муаммолари босқичма-босқич ҳал 
қилинмоқда. Вилоят ҳокими Дархан Сатибалди навбатдаги 
фуқаролар қабулини ўтказди. Унда ҳуқуқ-тартибот идоралари, 
департамент ва бошқарма раҳбарлари ҳам иштирок этди.

“Жанубий Қозоғистон” ви-
лоят газетасининг Туркистон 
шаҳри, Саврон тумани ва Қар-
ноқ қишлоғидаги фаол мушта-
рийлари, ўзбек этномаданият 
бирлашмалари, жонкуярлар 
иштирокидаги навбатдаги 
тадбир Югнак қишлоғида та-
ниқли тадбиркор Фарҳод Аб-
дуллаев ҳомийлигида ўтди.

Ф. Абдуллаев Чипон қишлоғида туғилган. 
Ўрта мактабдан сўнг Тошкентдаги олий 
ўқув юртида билим олган. “Коммуна” 
жамоа хўжалигида техника соҳаси-
да раҳбар лавозимларида фаолият 
юритган. 48 ёшида қишлоқдаги майда 
деҳқон хўжаликларини бирлаштириб, 
тадбиркорлик фаолиятини бошлаган. 
Газетамизнинг илк сонидан фаол жон-
куяр обуначи. 

Анжуман иштирокчилари қишлоқ 
марказида УВУ ва меҳнат фахрийлари 
хотирасига бағишлаб барпо этилган 
хиёбонда тўпланишди. УВУ фахрийси, 
устоз, номи заковат мактабига берилган 
Жалил отанинг фарзандлари Фарҳод, 
Тўражон, Комилжон Абдуллаевларни 
ёдгорлик мажмуасининг падари бузрук-
ворининг исм-шарифи битилган ёзув 
ёнида учратдик.(тавсирда). Кечаги кун – 
бугунги тарих. Совет Иттифоқи даврида 
донгдор “Коммуна” жамоа хўжалигини 
бошқарган Иноят Усмонова, Муталлиб 
Ирисметов, орденлар соҳиби, пешқа-
дам бригада бошлиғи Исроил Отажо-
нов ҳамда Социалистик Меҳнат қаҳра-
монлари Мамит Айтхўжаев, Жуматой 
Мўмбеков, Абдураҳмон Холмирзаевлар 
хотирасига бағишланган мармар хотира 
лавҳалар шонли тарихдан сўзлайди. 
Қишлоқ имоми Саиджон Абдуллаев 
ўтганлар руҳига бағишлаб, Қуръон ти-
ловат қилди. 

Ҳурматли меҳмонларни Жалил Аб-
дуллаев номли заковат мактаби таъ-
сисчиси, Саврон туман маслаҳати де-

путати Нурсултон Фарҳод ўғли, мактаб 
директори Муҳаббат Абдувоситова, 
ўринбосарлари Мирзо Ферузбек, Абду-
расул Қаҳҳоров, Фаррух Убаевлар ўқи-
тувчилар билан қарши олишди. Замо-
навий жиҳозланган кенг, ёруғ синфхо-
наларни оралаб, машғулотлар жараёни 
билан танишган меҳмонлар, хусусан, 
ўранғайлик Обиддин Фахриддинов 
таассуротларини баён этиб, мактаб жа-
моаси, ўқувчилар ва ота-оналарга омад 
тилади.

Вилоят ўзбек этномаданият бирлаш-
маси раиси Баҳодир Ирисметов янги 
мактаб бунёдкорлари ва муаллимла-
рини муборакбод этиб, таълим даргоҳи 

кутубхонасига янги бадиий китоблар 
тўпламини туҳфа қилди. Саврон ту-
ман ўзбек этномаданият бирлашмаси 
раиси Қурбонбой Ирисбеков тадбир 
ташкилотчиси Фарҳод Абдуллаевнинг 
кифтига тўн ёпиб, дил сўзлари баён 
этилган ташаккурнома ҳамда мактаб 
боғини барпо этиш учун берган моддий 
кўмагини топширди. Мактаб мажлислар 
залида меҳмонлар учун концерт дасту-

ри намойиш этилди. Сўнг анжуман иш-
тирокчилари тадбиркор Даврон Фарҳод 
ўғли барпо этган “Фарҳод ота” мажмуа-
сида ёзилган файзли дастурхонга так-
лиф этилди. Икки қаватли, қишлоқ аҳли 
кундалик эҳтиёжи учун хизмат қилувчи, 
иккинчи қавати 100 кишилик турли тад-
бирларга мўлжалланган мажмуада ўн-
лаб янги иш ўринлари яратилганлигини 
қайд этамиз. 

6 октябрь куни ўтган умумхалқ рефе-
рендумида фаол иштирок этган барча 
ҳамюртларимизга миннатдорчилик бил-
дирилди. Туркистон шаҳар ўзбек этно-
маданият бирлашмаси раиси Райимжон 
Қўчқоров оқсоқоллар кенгаши раиси 

Тўлқин Саидмуродов билан соҳибқирон 
Амир Темур бунёд этган А. Яссавий 
мақбарасидаги ноёб экспонат – Қарноқ 
қишлоғида қуйилган тарихий дошқозон-
ни 35 йил аввал Ленинграддаги Эрми-
таждан Туркистонга жамоат арбоби Эр-
кин Жўрабеков раҳбарлигида қайтариб 
олиб келишда бевосита иштирок этган 
вилоятимизнинг ибратли фуқаролари 
Абдусодиқ Абдураззоқов ҳамда Дада-
жон Жамоловларга гулдурос қарсаклар 
остида “Кўҳна Туркистон фарзанди” 
кўкрак нишонини ҳамда дошқозон суве-
нирларини тақдим этишди. 

Шоир, Қозоғистон Ёзувчилар Уюш-
маси аъзоси, Туркистон шаҳар ўзбек 
этномаданият бирлашмасининг бирин-
чи раиси Эрназар Рўзиматов билан обу-
нада пешқадам Ҳамза номли мактабда 
ўқитувчилик қилиб, нафақага чиққан 
фахрий муаллим, 10 нусха газета ҳо-
мийси, А. Яссавий номидаги вилоят 
адабий уюшмаси масъул котиби Ҳусан 
Убайдуллаевлар қаламига мансуб, 
“Жўралар сайлда” китобининг тақдимот 
маросими ҳам ўтди. Обунага 200 нусха 
билан ҳисса қўшаётган жамоат арбоби, 
келгуси йили олтмишнинг олтин осто-
насига қадам қўядиган Райимжон Қўч-
қоров Тошкент шаҳридаги “Фан зиёси” 

нашриётида 600 нусхада чоп этилган 
ушбу китоб барча фаолларга бепул тар-
қатилишини таъкидлади. 

Шоир, 10 нусха газетанинг ҳомийси, 
Туркистон вилоятининг ибратли фу-
қароси, саломатлиги сабаб иштирок 
этолмаган Поччахон Бобожонов ушбу 
тадбирга бағишлаб ёзган янги шеърла-
рини анжуман иштирокчиларига ўқиб 
берганимда даврада гулдурос қарсак-
лар янгради. Фахрий санъаткор Файзул-
ла Мирзаҳмедов юксак савияда ижро 
этган шўх сурнай наволари янграганда 
меҳмонлар рақсга тушиб, анжуманга 

файз киритишди. Хонанда Зебинисо 
Абдолимованинг оталарни мадҳ этувчи 
фалсафий қўшиқларини мириқиб тинг-
ладик. Ёш авлод учун мактаб барпо 
этган, кўпчилик учун ажойиб анжуманга 
ҳомийлик қилиб, дастурхон ёзган Фар-
ҳод Абдуллаев, унинг фарзандларига 
барча меҳмонлар миннатдорчилик 
билдиришди. Катта давраларда, вилоят 

миқёсидаги халқаро анжуманларда 
ўктам овозда ўқиладиган дуои фотиҳа-
лари билан танилган Обиддин Фахрид-
динов қўлларини дуога очиб, мезбону 
меҳмонларга саломатлик, саодат тилаб 
фотиҳа қилди. 

Ш. МАДАЛИЕВ.

Тасвирларда: тадбирдан лавҳалар.

Янги Қозоғистонни бирга барпо этамиз!

ЮГНАК ҚИШЛОҒИДА ЎТГАН 
АЖОЙИБ АНЖУМАН

ёки “Оталар чойхонаси”нинг навбатдаги тадбири

Фар³од ака
Аллоҳ нурин сочган инсон,
Фарҳод ака қалби уммон.
Ота руҳин шод айлабон,
Қурди зиё мактабин.
 Эл юртидан олиб фатво,
 Номин қўйди Жалил ота.
 Ишида йўқ ҳеч бир хато,
 Меценат деб мақтадим.
Камтар инсон, манманлик йўқ,
Қалби тоза, ёмонлик йўқ.
Ҳеч кимсага қилмайди дўқ,
Ёрдам берар, демайди йўқ.
 Фарҳод ака шундай инсон.
 Ўзига шох, ўзига хон.
 Сизга танти қул Поччахон,
 Кўп яшангиз, бўлинг омон.
Юзга келинг юздан ошиб,
Юраверинг тўлиб-тошиб.
Сизни мақтаб шеър ёзайлик,
“Жанубий”да чоп этайлик.

ªария
Ҳассага суянган ҳар бир қария,
Биз учун тарихдур, меҳри бир дарё.
Мададкор бўлайлик ҳасса ўрнига,
Худога минг шукур шулар борига.
Оталар сўзидур, ақлнинг кўзи,
Соғ-омон юрсинлар, бор бўлсин ўзи
Суянган тоғимиз биз учун доим,
Тилаклар ижобат бўлсин илойим.
Оталар биз учун нурли чироқдур,
Оталар бошлаган йўллар порлоқдур.
Бу йўлдан адашмай олға юрамиз,
Оталар дуоси бизга ҳамроҳдур.
Оталар ўйлаган элнинг тинчлигин,
Оламга танитди иймон кучлигин.
Биз бахтли яшаймиз, гулзор чаманда,
Оталар яратган озод Ватанда.
Оталар-оналар доим ҳурматда,
Қариси бор уйда бахту барака
Отангни ҳурмат қил, савоби катта
Ўғлингдан қайтадур сенга албатта.
Поччахон ҳар доим дуолар қилар,
Оталар-оналар соғлигин тилар.
Қариси бор уйга Аллоҳ ҳар доим,
Бахту барака-ю, нур сочиб турар.

 Поччахон БОБОЖОНОВ,
Туркистон вилоятининг 

ибратли фуқароси.



Шимкент шаҳридаги Марка-
зий истироҳат боғида мактаб 
жамоалари-ю, санъат, ижод, 
тадбиркорлик, жамоатчилик 
вакиллари иштирокида ажойиб 
тадбир – “Ўзбек  тили, мадания-
ти ва анъаналари куни” ўтди. 
Байрам халқимизнинг бебаҳо 
қадриятларини яна бир карра 
улуғлади. Карнай-сурнай наво-
лари-ю, дилтортар қўшиқлар, 
жозибали рақслар, юзлаб томо-
шабинларни ўзига маҳлиё этган 
қизиқарли кўргазмалар, маҳал-
лий саноат корхоналарининг 
маҳсулотлар ярмаркаси катта-ю 
кичикда унутилмас таассурот 
қолдирди. 

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11000 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2555. Навбатчи муҳаррир: Малика ЭЛТОЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №121 (3467), пайшанба, 
17 октябрь 2024 йил.
Janubiy.kz Маънавият

 “Ўзбек тили, маданияти ва анъаналари куни” ўтди 

“Ғунча” халқ дастаси, Муқи-
мий номидаги 13-сонли ўрта 
мактабнинг “Баҳор” рақс даста-
си меҳмонларга пешвоз чиқиб, 
атрофга ўзгача шукуҳ ва файз 
бағишлади. 

Расмий делегация тарки-
бида ташриф буюрган Ўзбе-
кистон Республикасининг Қо-
зоғистон Республикасидаги 
Бош консули Равшанбек Мат-
чонов байрам ҳақида шундай 
деди:

– Тадбир ниҳоятда яхши таш-
кил этилибди. Маҳаллий ўзбек-
лар, яъни Қозоғистон жанубида 
яшаётган 600 мингдан зиёд 
аҳолининг ўз юртида эмин-эр-
кин истиқомат қилаётгани ва 
ҳар томонлама ривожланаётга-
нига гувоҳмиз. Бунинг учун Ҳу-
кумат ва маҳаллий ижро ҳоким-
лиги шароит яратиб бераётгани 
яққол кўзга ташланади. Бугунги 
кунда Ўзбекистонда 800 минг-
дан зиёд қозоқ миллати вакил-
лари истиқомат қилмоқда. Улар 
барча жабҳаларда фаол. Тад-
биркорлик, иқтисодиёт, Парла-

мент Сенатида, давлат бошқа-
рувида ҳам қозоқ бовурларимиз 
бор, улар Ўзбекистон ҳудудида 
соф қозоқ тилидаги болалар 
боғчасига бориш, мактабларда 
ўқиш, жамоат бирлашмалари 
ташкил этиш ҳуқуқларидан кенг 
фойдаланмоқдалар. Буларнинг 
барчаси икки мамлакат Пре-
зидентлари, муҳтарам Шавкат 
Мирзиёев ва Қасим-Жўмарт 
Тўқаев жанобларининг оқилона 
сиёсатлари натижасидир. Маъ-
лумки, сўнгги йилларда иккита 
қўшни юрт ўртасидаги алоқа-
лар янги босқичга кўтарилди. 
Бу мойиллик нафақат иқти-
содий ҳамкорлик, балки ҳаё-
тимизнинг барча соҳаларини 
қамраб олди. Биз, элчиларнинг 
вазифаси эса мана шу алоқа-
ларни янада мустаҳкамлаш, 
асрий илдизларимизни тиклаш, 
дўстлик, маданият ва қўшничи-
лигимизни юксалтиришдир. Жо-
рий йил охирида “Жiбек жoлы” 
божхонасида янги иншоотлар 
очилиб, халқларимизнинг ўзаро 
борди-келдиси учун яқиндан 
хизмат қила бошлайди.  

Шимкент шаҳар ўзбек этно-
маданият бирлашмаси таркиби 
ва саркори Тоҳирбек Нишон-
боев ташкилотчилигида уюшти-
рилган ҳамда “Дўстлик” шиори 
остида ўтказилган тадбир меҳ-
монлари кўргазмаларни ора-
лаб кўришгач, тантана расман 
очилди. 

Дарвоқе, ўша куни Шимкент 
шаҳридаги ўзбек таълими мав-
жуд мактаблар (139, 71, 104, 
101, 109, 48, 53, 13, 57, 96, 
11, 52, 107, 113-сонли мактаб-
лар, Байтурсинов, “Туркістан”, 
“Астана”, Яссавий номли мак-
таблари), 10-касб-ҳунар кол-
лежи, “Чимкент” ижодий уюш-

маси, “Жанубий Қозоғистон” 
вилоят газетаси, ўзбек драма 
театри, Сайрам 4-болалар му-
сиқа мактаби ва тадбиркор-
лар (Baraka№1, “Sofi ya Sweet”, 
“Zarya”, “Samruk mebel”, “Star 
Wood mebel”, “ТОО МХМ групп”) 
ўз тақдимотлари орқали, бево-
сита минтақамиздаги миллий 
маданиятимиз, таълим ва ижод 
соҳасидаги ютуқлар, иқтисод-

даги энг янги технологиялар 
ёрдамида ишлаб чиқарилган 
маҳсулотлари билан яқиндан 
таништиришди. 

Шуни таъкидлаш жоизки, бу 
йилги тадбирнинг аввалгила-
ридан фарқи – илк бор унда 
тадбиркорлар ҳам иштирок 
этишди. Хорижнинг сифатли 
товарлари билан рақобатлаша 
оладиган “Star Wood mebel” жи-
ҳоз фабрикаси (раҳбари Фаррух 
Шукуров) 2018 йилда “Тассай” 
даҳасида очилиб, Италия, Хи-
той, Туркия ускуналари ёрда-
мида (хомашё ёнғоқ дарахти) 
жиҳоз ишлаб чиқармоқда. 30 
одам иш билан банд, тайёр 
маҳсулотини Қирғизистон ва 
Россияга экспорт қилмоқда. 
“Samruk mebel” мебелсозлик 
фабрикаси раҳбари Исломхон 
Тўлахўжаевнинг айтишича, у 
ерда нафақат жиҳоз (ротанга), 
балки “ақлли эшик”лар ҳам иш-
лаб чиқарилади. Маҳсулотла-
рини асосан Қозоғистондаги энг 
йирик қурилиш компанияси (BI 
Group) харид қилмоқда, шунинг-
дек, Ўзбекистон бозорига ҳам 
чиқарилмоқда.

Хорижий ҳамкорликка та-
йёр қандолатчилик фабрика-
си – “Sofi ya Sweet”нинг маҳ-
сулотлари олдидан тадбир 
давомида мижозлар узилма-
ди. Раҳбари Баҳодир Ниёзхў-
жаев шундай дейди: 

– Корхонамиз 10 йилдан буён 
фаолият юритмоқда, 200 хил-
даги маҳсулот турини чиқаради. 
200 ходим фаолияти йўлга қў-
йилган. Асосан Сайрам тумани 
ва Туркистон вилоятига хизмат 
кўрсатамиз. Бугунги кўргазмага 
янги маҳсулотларимизни олиб 
келдик.   

 Буни қарангки, 2023 йили 

Қозоғистондаги “FOOD EXPO” 
к ўргазмаси ғолиби бўлган 
“Baraka№1”нинг (менежер Бу-
нёд Расулметов) табиий соф 
маҳсулотлари ҳам кўпчилик 
эътиборини тортди. Қурт (20 
тури), писта (“Великан”), амери-
калик поп-корн (“Gold Popcorn”), 
сариёғ, майиз, хўрозқанд (20 
тури), бодроқ Абдуллаобод 
мавзесида, 150 мутахассис ёр-

дамида тайёрланган. Сифатли 
пойафзал ишлаб чиқараётган 
“Zarya” (раҳбари Олимжон Иб-
роҳимов) кўргазмасига тўхтал-
дик. Соф чармдан (эркаклар, 
аёллар ва болаларга мўлжал-
ланган) тикилган пойафзаллар 
бугунги кунда бутун Қозоғис-
тонга тарқалмоқда. Саховат-
ли ҳомийлардан Неъматжон 
Холметовнинг “Евролюкси” ҳам 
кўргазма фаоли бўлди.

ҚР ўзбеклари этномада-
ният бирлашма ларининг 
“Дўстлик” ҳамжамияти раиси 
Икром Ҳошимжонов фикри 
билан танишдик:

– Энди бу каби тадбирлари-
миз ҳар йили турлича ўтади. 
Масалан, жорий йилда Туркис-
тон шаҳрида ўтса, келгуси йили 
Тараз шаҳрида ўтиши мумкин. 
Қолаверса, 2025 йилда ҚХА-
нинг 30 йиллиги кенг нишонла-
нади. Барча тадбирлар, асосан 
анъанавий “Офарин!”, “Палов 
фестивали” ва “Ўзбек тили, ма-
данияти ва анъаналари куни” 
шиори остида ўтади. Шимкент 
шаҳридаги 17та этнобирлаш-
ма иштирок этади. Маълумки, 
яқинда Астана шаҳрида ҚХА 
Раиси ўринбосари Марат Азил-
ханов қабулида бўлдик, у фао-
лиятимизни юқори баҳолади ва 
бошқаларга ўрнак қилиб кўрсат-
ди. Умуман, халқимиз янгилик-
ларни яхши кўради, биз ҳам ўз 
ишларимизни янги поғонага кў-
тариш учун интилишимиз керак.

Шимкент шаҳар ҚХА коти-
бияти раҳбари Муратали Қал-
муратов:

– Дунёда бир-бирини таржи-
монсиз тушунадиган халқлар 
бор, у қозоқ ва ўзбек. Негаки 
тилимиз, таг-томиримиз бир. 
Яқинда ўтган спорт мусоба-
қаларида ўзбекистонликлар 

спортчиларимизни қандай ол-
қишлашди, бошимиз кўкка етди. 
Ўзбекистонликлар билан ҳам-
суҳбат бўлганимизда, қозоқлар-
ни ботир халқ, кенг феълли ва 
қатъиятли, деб таърифлашади. 
Биз ҳам ўз навбатида, ўзбек 

бовурларимизни саранжом-
саришта, ҳалол, дўстликка, 
урф-одатларга садоқатли деб 
биламиз. Ўзбекистондаги 35 
миллион аҳоли Қозоғистондаги 
21 миллион аҳолига қўшилса, 
56 миллионлик кучни сиёсий 
майдондан ҳеч ким суриб чиқа-
ра олмайди. Қирғизлар, озар-
байжонлар, туркманлар ва бош-
қа туркий халқлар бирлашсак, 
бир-биримизнинг қўлимиздан 
тутсак, фақат юксалиш бўлади. 
Ўзбек халқига яна бир карра 
байрам муборак бўлсин. Эл-юр-
тимиз тинч, дўстлигимиз абадий 
бўлсин, – деди у. 

Зиё улашувчи ва тарбия 
қилувчи даргоҳлар – мактаб-
ларни оралаб, бир-биридан 
гўзал кўргазмаларини томо-
ша қилиб, Бодоморти даҳаси-
даги Муқимий номли 13-сон-
ли мактаб директори Луиза 
Собированинг фикри билан 
танишдик.

– Байрамга “Келин салом” 
билан келдик. “Баҳор” гуруҳи-
мизнинг раққосалари (раҳбари 
Роҳила Маҳмудова) ажойиб 
рақсларини ижро этишмоқда. 
Мактабимизда 65та синф (1439 
ўқувчи) уч тилда (ўзбек, қозоқ, 
рус) таълим олади. Тадбирга 
жамоамиз фаоллари (директор 
ўринбосари Барно Султонова) 
билан келганмиз. Кайфиятимиз 
аъло. Қадимий урф-одатлари-
миз ва анъаналаримиз кучга 
кирсин, ҳеч унутилмасин.

Байрамга ўз муносабати-
ни билдирган “Дўстлик” ҳам-
жамияти раисининг биринчи 
ўринбосари Нурхон Дўсматова, 
Ташенов университети катта 
ўқитувчиси, “Чимкент” адабий 
уюшмаси аъзоси Озода Му-
саева, Ал-Форобий туман тўбе 
бийи Орифжон Холназаровлар 
ҳам тадбир иштирокчиларига, 

юртимиз аҳолисига тинч-
лик-омонлик, давлатимизга 
фаровонлик тилаб қолишди. 
Ташкилотчилар – Тоҳирбек Ни-
шонбоев, 4 туман (Ал-Форобий, 
Абай, Енбекши, Қоратов) раис-
лари Шуҳрат Рўзиметов, Илҳом 
Алиқулов, Баҳодир Мирзаҳме-
дов, Нодирхон Имомсиддиқов 
ўз зиммасидаги вазифаларини 
шараф билан бажариб, халқи-
мизга фидокорона хизмат қили-
шаётгани таъкидланди. 

***
Робия Қамчибек қизи, Хал-

қаро Миртемир мукофоти 
совриндори:

– Ўзбек тили, маданияти ва 
анъаналари куни байрами ҳар 

йили ўзгача руҳда нишонлана-
ди. Ҳар гал илк бор бу шодиё-
нада қатнашгандек ҳис қила-
ман ўзимни. Анъанавийлиги, 
бардавомлигини туйиб, янада 
хурсанд бўламан. Байрамнинг 
хайрлилиги, баро-

кати шундаки, бутун бир мил-
лат, халқнинг энг жонкуярлари, 
фидойилари бош қўшади, ўша 
миллатга, унинг қадриятла-
рини ўзиники, деб ҳис қилган 
инсонларгина ушбу байрамда 
иштирок этишади. Шимкент 
шаҳрининг йирик истироҳат боғ-
ларида миллий анъаналаримиз, 
бетакрор урф-одатларимизни, 
намойиш этишимиз ўзгача бир 
кайфият улашади, байрамга 
алоҳида бир тароват бахшида 
этади. Халқона қўшиқларнинг 
ижро этилиши ўша миллий анъ-
аналарнинг давом эттирилиши, 
уларнинг ёшлар томонидан су-
йиб ижро этилишини англатади. 
Санъатимиз катта авлод вакил-
ларидан ёш авлодга аста-секин 
сингдирилиб бориляпти. Улар-
нинг бардавом бўлиши, ёшлар 
ибрат олишлари учун бундай 
анъаналарни узлуксиз ўтказиб 
туришимиз даркор. 

Ҳулкар ҲАМРОЕВА, Ўзбе-
кистон давлат хореография 
академияси доценти, фило-
логия фанлари доктори (DSc), 
Қозоғистон халқи Ассамблея-
сининг Ўзбекистондаги дўст-
лик элчиси:

– Ушбу байрамда жорий йил 
тўртинчи бор иштирок этяпмиз, 
бир олам қувонч ва фахр туй-
ғусини ҳис қиляпман. Ҳар бир 
мамлакатнинг ўз тарихи бўлади, 
лекин менинг фикримча, Ўзбе-
кистон ҳамда Қозоғистоннинг 
тарихи ҳам, тақдири ҳам ягона, 
келажаги ҳам бир. Қозоғистон 
ҳамда Ўзбекистонни Туркий 
оламнинг устунлари деб била-
ман. Ўзбек тилига, ўзбекларга 
бўлган ҳурмати учун ўзбекис-
тонликлар номидан қозоғистон-
ликларга, Қозоғистон ҳукумати-
га катта миннатдорчилик бил-
дираман. Бундай байрамлар ин-
сонларни, уларнинг қалбларини 
бир-бирига яқинлаштиради.

Шимкент шаҳрида фарзанд-
ларимизга таълим бераётган 
мактаблар байрамда кўргаз-
малари билан фаол иштирок 
этишди ҳамда ўзбек халқининг 
бошқа миллатларникини так-
рорламайдиган урф-одатлари, 
санъатларини намойиш қилиш-
ди. 

Жумладан, М. Ауезов номи-
даги умумтаълим мактабининг 
ўзбек тили муаллимлари Ни-
луфар Ҳамидова, Шоира Нур-
тоева, Сайёра Йўлчиева ҳамда 
кимё-биология фани муалли-
маси Дилдора Эргашевалар 
билан суҳбатда бўлдик, ўқув-
чилар томонидан тайёрланган 
“Тушов кесди” анъанаси намо-
йишини тамоша қилдик. Бай-
рамда фаол иштирок этаётган 
“Түркістан” мактаби жамоаси 
уюштирган кўргазма кўпчилик-
нинг диққат-эътиборини жалб 
қилди. Мактаб муаллималари 
миллий таомларимиз ҳамда 
турли шаклдаги нон ҳамда па-
тирларни тайёрлаб, кўргазма 
ташкил этишибди. Меҳнат фани 
муаллимлари  тайёрлаган кичик 
тандир орқали байрам ишти-
рокчилари нон ҳамда патир-
ларни қандай тайёрлашганини 
намойиш этишди. 

71-сонли умумтаълим мак-
таби ўқувчилари ўзбек миллий 
либослари кўргазмасини уюш-
тиришди. 4-сонли 

болалар мусиқа мактаби муал-
лими Шокирбек Умаров раҳбар-
лигида “Ўзбек миллий мусиқа 
асбоблари” кўргазмаси намо-
йиш этилиб, ўқувчилар миллий 
куйларимизни ижро этишди. 
107-сонли мактаб-гимназия 
ўқувчилари эса ёзувчи Абдул-
ла Қодирий таваллудининг 130 
йиллигига бағишланган кўргаз-
мани ташкил этишган. 48-сон-
ли, 53-сонли умумтаълим мак-
таблари жамоалари ўзлари 
етиштирган куз неъматлари – 
сархил мевалари кўргазмасини 
меҳмонлар эътиборига ҳавола 
қилишди. А. Байтурсинов номи-
даги мактаб жамоасининг муал-
лимлари ясаган миллий чолғу 
асбоблари байрам кўргазма-
сига алоҳида файз киритди. 
101-сонли мактаб жамоасининг 
дўстликни тараннум этувчи, 
икки миллат маданий алоқала-
рини ривожлантиришга бағиш-
ланган кўргазмаси меҳмонлар 
эътиборини ўзига жалб қилди.

Байрамда икки қардош халқ 
ўртасида дўстлик ришталарини 
мустаҳкамлашга ҳисса қўшиб 
келаётган юртимизнинг фидойи 
вакилларига, шу жумладан, 
устозлар, этномаданият бир-
лашмасининг фаол вакиллари 
– Шаҳло Норалиева, Акром-
шиқ Исмоилов, Дилфуза Имом-
сиддиқова, Бекзод Омонхў-
жаев, Роҳила Маҳмудова ва 
бошқаларга Шимкент шаҳри 
ҳокими Ғабит Сиздиқбеков, 
Шимкент шаҳар маслаҳатининг 
раиси Бахадир Наримбетов, 
"AMANAT" партияси шаҳар фи-
лиалининг раиси Мурат Жўл-
дихўжаев ҳамда шаҳар ўзбек 
этномаданият бирлашмасининг 
раиси Тоҳирбек Нишонбоевнинг 
фахрий ёрлиқлари топширил-
ди.

Н. МАВЛОНОВА.
М. САЪДУЛЛАЕВА.       

Бирликда, ах илликда азиздир инсон 


